
shrIdurgAsahasranAmastotram

ಶ್ರೀದುರ್ಗಾಸಹಸ್ರನಾಮಸ್ತೋತ್ರಂ

ಧ್ಯಾನಂ .

1.ಸಿಂಹಸ್ಥಾ ಶಶಿಶೇಖರಾ ಮರಕತಪ್ರಖ್ಯೈಶ್ಚತುರ್ಭಿರ್ಭುಜೈಃ .
ಶಂಖಂ ಚಕ್ರಧನುಃ ಶರಾಂಶ್ಚ ದಧತೀ ನೇತ್ರೈಸ್ತ್ರಿಭಿಃ ಶೋಭಿತಾ ..

ಆಮುಕ್ತಾಂಗದಹಾರಕಂಕಣರಣತ್ಕಾಂಚೀ ರಣನ್ನೂಪುರಾ .

ದುರ್ಗಾ ದುರ್ಗತಿಹಾರಿಣೀ ಭವತು ನೋ ರತ್ನೇಲ್ಲಸತ್ಕುಂಡಲಾ ..

2.ಮಾತರ್ಮೇ ಮಧುಕೈಟಭಘ್ನಿ ಮಹಿಷಪ್ರಾಣಾಪಹಾರೋದ್ಯಮೇ .

ಹೇಲಾನಿರ್ಜಿತಧೂಮ್ರಲೋಚನವಧೇ ಹೇ ಚಂಡಮುಂಡಾರ್ದಿನಿ ..

ನಿಶ್ಶೇಷೀಕೃತರಕ್ತಬೀಜದನುಜೇ ನಿತ್ಯೇ ನಿಶುಂಭಾಪಹೇ .

ಶುಂಭಧ್ವಂಸಿನಿ ಸಂಹರಾಶು ದುರಿತಂ ದುರ್ಗೇ ನಮಸ್ತೇಽಮ್ಬಿಕೇ ..

3.ಹೇಮಪ್ರಖ್ಯಾಮಿಂದುಖಂಡಾರ್ಧಮೌಲಿಂ .

ಶಂಖಾರಿಷ್ಟಾಭೀತಿಹಸ್ತಾಂ ತ್ರಿಣೇತ್ರಾಂ ..

ಹೇಮಾಬ್ಜಸ್ಥಾಂ ಪೀತವಸ್ತ್ರಾಂ ಪ್ರಸನ್ನಾಂ .

ದೇವೀಂ ದುರ್ಗಾಂ ದಿವ್ಯರೂಪಾಂ ನಮಾಮಿ ..

4.ಉದ್ಯದ್ವಿದ್ಯುತ್ಕರಾಲಾಕುಲಹರಿಗಲಸಂಸ್ಥಾರಿಶಂಖಾಸಿಖೇಟೇ-
ಷ್ವಿಷ್ವಾಸಾಖ್ಯತ್ರಿಶೂಲಾನರಿಗಣಭಯದಾ ತರ್ಜನೀಂ ಸಂದಧಾನಾ .

ಚರ್ಮಾಸ್ಯುತ್ತೀರ್ಣದೋರ್ಭಿಃ ಪ್ರಹರಣನಿಪುಣಾಭಿರ್ವೃತಾ ಕನ್ಯಕಾಭಿಃ
ದದ್ಯಾತ್ಕಾರ್ಶಾನಭೀಷ್ಟಾನ್ ತ್ರಿಣಯನಲಲಿತಾ ಚಾಪಿ ಕಾತ್ಯಾಯನೀ ವಃ ..
5. ಅರಿಶಂಖಕೃಪಾಣಖೇಟಬಾಣಾನ್ ಸುಧನುಃ ಶೂಲಕಕರ್ತರೀಂ ತರ್ಜನೀಂ
ದಧಾನಾ .

ಭಜತಾಂಮಹಿಷೋತ್ತಮಾಂಗಸಂಸ್ಥಾ ನವದೂರ್ವಾಸದೃಶೀಶ್ರಿಯೇಽಸ್ತು ದುರ್ಗಾ ..

ಓಂ ಶ್ರೀದುರ್ಗಾ ತ್ರಿಜಗನ್ಮಾತಾ ಶ್ರೀಮತ್ಕೈಲಾಸವಾಸಿನೀ .

ಹಿಮಾಚಲಗುಹಾಕಾಂತಮಾಣಿಕ್ಯಮಣಿಮಂಡಪಾ .. 1..

ಗಿರಿದುರ್ಗಾ ಗೌರಹಸ್ತಾ ಗಣನಾಥವೃತಾಂಗಣಾ .

ಕಲ್ಪಕಾರಣ್ಯಸಂವೀತಮಾಲತೀಕುಂಜಮಂದಿರಾ .. 2..

ಧರ್ಮಸಿಂಹಾಸನಾರೂಢಾ ಡಾಕಿನ್ಯಾದಿ ಸಮಾಶ್ರಿತಾ .

ಸಿದ್ಧವಿದ್ಯಾಧರಾಮರ್ತ್ಯವಧೂಟೀನಿಕರಸ್ತುತಾ .. 3..

ಶ್ರೀದುರ್ಗಾಸಹಸ್ರನಾಮಸ್ತೋತ್ರಂ

ಚಿಂತಾಮಣಿಶಿಲಾಕ್ಲೃಪ್ತದ್ವಾರಾವಲಿಗೃಹಾಂತರಾ .

ಕಟಾಕ್ಷವೀಕ್ಷಣಾಪೇಕ್ಷಕಮಲಾಕ್ಷಿಸುರಾಂಗನಾ .. 4..

ಲೀಲಾಭಾಷಣಸಂಲೋಲಕಮಲಾಸನವಲ್ಲಭಾ .

ಯಾಮಲೋಪನಿಷನ್ಮಂತ್ರವಿಲಪಚ್ಛುಕಪುಂಗವಾ .. 5..

ದೂರ್ವಾದಲಶ್ಯಾಮರೂಪಾ ದುರ್ವಾರಮತವಿಹ್ವಲಾ .

ನವಕೋರಕಸಂಪತ್ಶ್ರೀಕಲ್ಪಕಾರಣ್ಯಕುಂತಲಾ .. 6..

ವೇಣೀಕೈತಕಬರ್ಹಾಂಶುವಿಜಿತಸ್ಮರಪಟ್ಟಸಾ .

ಕಚಸೀಮಂತರೇಖಾಂತಲಂಬಮಾಣಿಕ್ಯಲಂಬಿಕಾ .. 7..

ಪುಷ್ಪಬಾಣಶರಾಲೀಢಘನಧಮ್ಮಿಲ್ಲಭೂಷಣಾ .

ಭಾಲಚಂದ್ರಕಲಾಪ್ರಾಂತಸತ್ಸುಧಾಬಿಂದುಮೌಕ್ತಿಕಾ .. 8..

ಚೂಲೀಕಾದಂಬಿನೀಶ್ಲಿಷ್ಟಚಂದ್ರರೇಖಾಲಲಾಟಿಕಾ .

ಚಂದ್ರಮಂಡಲಸಂಯುಕ್ತಭೌಮಕುಂಕುಮರೇಖಿಕಾ .. 9..

ಕೇಶಾಭ್ರಮುಕ್ತಕೋದಂಡಸದೃಗ್ಭ್ರೂಲತಿಕಾಂಚಿತಾ .

ಮಾರಚಾಪಲಸಚ್ಛುಭ್ರಮೃಗನಾಭಿವಿಶೇಷಕಾ .. 10..

ಕರ್ಣಪೂರಿತಕಹ್ಲಾರಾಕಾಂಕ್ಷಿತಾಪಾಂಗವೀಕ್ಷಣಾ .

ಕ್ಷೀರಾಶಯೋತ್ಪಲಾಕಾರವಿಲಸತ್ಕೃಷ್ಣತಾರಕಾ .. 11..

ನೇತ್ರಪಂಕೇರುಹಾಂತಃಸ್ಥಭ್ರಮದ್ಭ್ರಮರತಾರಕಾ .

ಗರಲಾವೃತಕಲ್ಲೋಲನಿಮೇಷಾಂಜನಭಾಸುರಾ .. 12..

ತೀಕ್ಷ್ಣಾಗ್ರಧಾರಪ್ರದ್ಯುಮ್ನಶಸ್ತ್ರಪ್ರತ್ಯಸ್ತ್ರವೀಕ್ಷಣಾ .

ಮುಖಚಂದ್ರಸುಧಾಪೂರಲುಢನ್ಮೀನಾಭಲೋಚನಾ .. 13..

ಮೌಕ್ತಿಕಾವೃತತಾಟಂಕಮಂಡಲದ್ವಯಮಂಡಿತಾ .

ಕಂದರ್ಪಧ್ವಜತಾಕೀರ್ಣಮಕರಾಂಕಿತಕುಂಡಲಾ .. 14..

ಕರ್ಣರತ್ನೌಘಚಿಂತಾರ್ಕಕಮನೀಯಮುಖಾಂಬುಜಾ .

ಕಾರುಣ್ಯಸ್ಯಂದಿವದನಾ ಕಂಠಮೂಲಸುಕುಂಕುಮಾ .. 15..

ಓಷ್ಠಬಿಂಬಫಲಾಮೋದಶುಕತುಂಡಾಭನಾಸಿಕಾ .

ತಿಲಚಂಪಕಪುಷ್ಪಶ್ರೀನಾಸಿಕಾಭರಣೋಜ್ಜ್ವಲಾ .. 16..

ನಾಸಾಚಂಪಕಸಂಸ್ರಸ್ತಮಧುಬಿಂದುಕಮೌಕ್ತಿಕಾ .

ಮುಖಪಂಕಜಕಿಂಜಲ್ಕಮುಕ್ತಾಜಾಲಸುನಾಸಿಕಾ .. 17..

ಸಾಲುವೇಶಮುಖಾಸ್ವಾದಲೋಲುಪಾಧರಪಲ್ಲವಾ .

ರದನಾಂಶನಟೀರಂಗಪ್ರಸ್ತಾವನಪಟಾಧರಾ .. 18..

ದಂತಲಕ್ಷ್ಮೀಗೃಹದ್ವಾರನೀಶಾರಾಂಶ್ವಧರಚ್ಛದಾ .

ವಿದ್ರುಮಾಧರಬಾಲಾರ್ಕಮಿಶ್ರಸ್ಮೇರಾಂಶುಕೌಮುದೀ .. 19..

ಮಂತ್ರಬೀಜಾಂಕುರಾಕಾರದ್ವಿಜಾವಲಿವಿರಾಜಿತಾ .

ಸಲ್ಲಾಪಲಕ್ಷ್ಮೀಮಾಂಗಲ್ಯಮೌಕ್ತಿಕಸ್ರಗ್ರದಾಲಯಾ .. 20..

ತಾಂಬೂಲಸಾರಸೌಗಂಧಿಸಕಲಾಮ್ನಾಯತಾಲುಕಾ .

ಕರ್ಣಲಕ್ಷ್ಮೀವಿಲಾಸಾರ್ಥಮಣಿದರ್ಪಣಗಂಡಭೂಃ .. 21..
ಕಪೋಲಮುಕುಲಾಕ್ರಾಂತಕರ್ಣತಾಟಂಕದೀಧಿತಿಃ .
ಮುಖಪದ್ಮರಜಸ್ತೂಲಹರಿದ್ರಾಚೂರ್ಣಮಂಡಿತಾ .. 22..

ಕಂಠಾದರ್ಶಪ್ರಭಾಸಾಂದ್ರವಿಜಿತಶ್ರೀವಿರಾಜಿತಾ .

ದೇಶಿಕೇಶಹೃದಾನಂದಸಂಪಚ್ಚಿಬುಕಪೇಟಿಕಾ .. 23..

ಶರಭಾಧೀಶಸಂಬದ್ಧಮಾಂಗಲ್ಯಮಣಿಕಂಧರಾ .

ಕಸ್ತೂರೀಪಂಕಸಂಜಾತಗಲನಾಲಮುಖಾಂಬುಜಾ .. 24..

ಲಾವಣ್ಯಾಂಭೋಧಿಮಧ್ಯಸ್ಥಶಂಖಸನ್ನಿಭಕಂಧರಾ .

ಗಲಶಂಖಪ್ರಸೂತಾಂಶುಮುಕ್ತಾದಾಮವಿರಾಜಿತಾ .. 25..

ಮಾಲತೀಮಲ್ಲಿಕಾತುಲ್ಯಭುಜದ್ವಯಮನೋಹರಾ .

ಕನಕಾಂಗದಕೇಯೂರಚ್ಛವಿನಿರ್ಜಿತಭಾಸ್ಕರಾ .. 26..

ಪ್ರಕೋಷ್ಠವಲಯಾಕ್ರಾಂತಪರಿವೇಷಗ್ರಹದ್ಯುತಿಃ .
ವಲಯದ್ವಯವೈಡೂರ್ಯಜ್ವಾಲಾಲೀಢಕರಾಂಬುಜಾ .. 27..

ಬಾಹುದ್ವಯಲತಾಗ್ರಸ್ತಪಲ್ಲವಾಭಕರಾಂಗುಲಿಃ .
ಕರಪಂಕೇರುಹಭ್ರಾಮ್ಯದ್ರವಿಮಂಡಲಕಂಕಣಾ .. 28..

ಅಂಗುಲೀವಿದ್ರುಮಲತಾಪರ್ವಸ್ವರ್ಣಾಂಗುಲೀಯಕಾ .

ಭಾಗ್ಯಪ್ರದಕರಾಂತಸ್ಥಶಂಖಚಕ್ರಾಂಕಮುದ್ರಿಕಾ .. 29..

ಕರಪದ್ಮದಲಪ್ರಾಂತಭಾಸ್ವದ್ರತ್ನನಖಾಂಕುರಾ .

ರತ್ನಗ್ರೈವೇಯಹಾರಾತಿರಮಣೀಯಕುಚಾಂತರಾ .. 30..

ಪ್ರಾಲಂಬಿಕೌಸ್ತುಭಮಣಿಪ್ರಭಾಲಿಪ್ತಸ್ತನಾಂತರಾ .

ಶರಭಾಧೀಶನೇತ್ರಾಂಶುಕಂಚುಕಸ್ತನಮಂಡಲಾ .. 31..

ರತೀವಿವಾಹಕಾಲಶ್ರೀಪೂರ್ಣಕುಂಭಸ್ತನದ್ವಯಾ .

ಅನಂಗಜೀವನಪ್ರಾಣಮಂತ್ರಕುಂಭಸ್ತನದ್ವಯಾ .. 32..

ಮಧ್ಯವಲ್ಲೀಪ್ರಾಜ್ಯಫಲದ್ವಯವಕ್ಷೋಜಭಾಸುರಾ .

ಸ್ತನಪರ್ವತಪರ್ಯಂತಚಿತ್ರಕುಂಕುಮಪತ್ರಿಕಾ .. 33..

ಭ್ರಮರಾಲೀಢರಾಜೀವಕುಡ್ಮಲಸ್ತನಚೂಚುಕಾ .

ಮಹಾಶರಭಹೃದ್ರಾಗರಕ್ತವಸ್ತ್ರೋತ್ತರೀಯಕಾ .. 34..

ಅನೌಪಮ್ಯಾತಿಲಾವಣ್ಯಪಾರ್ಷ್ಣಿಭಾಗಾಭಿನಂದಿತಾ .

durgAsahasranAmastotram.pdf 3



ಶ್ರೀದುರ್ಗಾಸಹಸ್ರನಾಮಸ್ತೋತ್ರಂ

ಸ್ತನಸ್ತಬಕರಾರಾಜದ್ರೋಮವಲ್ಲೀತಲೋದರಾ .. 35..

ಕೃಷ್ಣರೋಮಾವಲೀಕೃಷ್ಣಸಪ್ತಪತ್ರೋದರಚ್ಛವಿಃ .
ಸೌಂದರ್ಯಪೂರಸಂಪೂರ್ಣಪ್ರವಾಹಾವರ್ತನಾಭಿಕಾ .. 36..

ಅನಂಗರಸಪೂರಾಬ್ಧಿತರಂಗಾಭವಲಿತ್ರಯಾ .

ಸಂಧ್ಯಾರುಣಾಂಶುಕೌಸುಂಭಪಟಾವೃತಕಟೀತಟೀ .. 37..

ಸಪ್ತಕಿಂಕಿಣಿಕಾಶಿಂಜದ್ರತ್ನಕಾಂತಿಕಲಾಪಿನೀ .

ಮೇಖಲಾದಾಮಸಂಕೀರ್ಣಮಯೂಖಾವೃತನೀವಿಕಾ .. 38..

ಸುವರ್ಣಸೂತ್ರಾಕಲಿತಸೂಕ್ಷ್ಮರತ್ನಾಂಬರಾಚಲಾ .

ವೀರೇಶ್ವರಾನಂಗಸರಿತ್ಪುಲಿನೀಜಘನಸ್ಥಲಾ .. 39..

ಅಸಾದೃಶ್ಯನಿತಂಬಶ್ರೀರಮ್ಯರಂಭೋರುಕಾಂಡಯುಕ್ .

ಹಲಮಲ್ಲಕನೇತ್ರಾಭಾವ್ಯಾಪ್ತಸಂಧಿಮನೋಹರಾ .. 40..

ಜಾನುಮಂಡಲಧಿಕ್ಕಾರಿರಾಶಿಕೂಟತಟೀಕಟೀ .

ಸ್ಮರತೂಣೀರಸಂಕಾಶಜಂಘಾದ್ವಿತಯಸುಂದರೀ .. 41..

ಗುಲ್ಫದ್ವಿತಯಸೌಭಾಗ್ಯಜಿತತಾಲಫಲದ್ವಯೀ .

ದ್ಯುಮಣಿಮ್ರಕ್ಷಣಾಭಾಂಘ್ರಿಯುಗ್ಮನೂಪುರಮಂಡಲಾ .. 42..

ರಣದ್ವಲಯಸಲ್ಲಾಪದ್ರತ್ನಮಾಲಾಭಪಾದುಕಾ .

ಪ್ರಪದಾತ್ಮಕಶಸ್ತ್ರೌಘವಿಲಸಚ್ಚರ್ಮಪುಸ್ತಕಾ .. 43..

